
Sarajevo, 29.01.2013.

SAOPŠTENJE ZA JAVNOST
Sastanak predstavnika Agencije za zaštitu ličnih podataka u Bosni i Hercegovini i predstavnika Zajedničke komisije za ljudska prava, prava djeteta, mlade, imigraciju, izbjeglice, azil i etiku

Danas su, u Agenciji za zaštitu ličnih podataka u Bosni i Hercegovini, u službenoj posjeti bili članovi Zajedničke komisije za ljudska prava, prava djeteta, mlade, imigraciju, izbjeglice, azil i etiku, gđa Aleksandra Pandurević, predsjedavajuća Zajedničke komisije, gđa Nermina Kapetanović, prva zamjenica predsjedavajuće Zajedničke komisije, gđa Nermina Ćemalović, g. Slavko Jovičić, g. Mladen Ivanković Lijanović i g. Martin Raguž, povodom obilježavanja evropskog Dana zaštite podataka 28. januara.

Zajednička komisija za ljudska prava, prava djeteta, mlade, imigraciju, izbjeglice, azil i etiku razmatra pitanja imigracije, izbjeglica i azila, ostvarivanje prava djeteta, unapređenja prava mladih u Bosni i Hercegovini, razvoj i probleme u realizaciji i zaštiti ljudskih prava i sloboda i mjera za njihovu efikasnu zaštitu.
Svrha zaštite ličnih podataka je zaštita privatnog života i ostalih ljudskih prava i temeljnih sloboda u prikupljanju, obradi i korištenju ličnih podataka. Zakon o zaštiti ličnih podataka u Bosni i Hercegovini osigurava zaštitu ličnih podataka svakoj fizičkoj osobi bez obzira na državljanstvo i prebivalište te nezavisno o rasi, boji kože, spolu, jeziku, vjeri, političkom ili drugom uvjerenju, nacionalnom ili socijalnom porijeklu, imovini, rođenju, obrazovanju, društvenom položaju ili drugim osobinama.

Imajući u vidu nadležnosti Agencije kao samostalnog i nezavisnog organa sa temeljnim zadatkom provedbe nadzora nad obradom ličnih podataka u Bosni i Hercegovini, te jednu od osnovnih nadležnosti Zajedničke komisije da razmatra pitanja u vezi sa ostvarivanjem ljudskih prava i osnovnih sloboda zagarantovanih Ustavom i zakonodavstvom Bosne i Hercegovine, cilj sastanka je uspostavljanje buduće saradnje, kao i upoznavanje Zajedničke komisije sa aktivnostima, planovima i kapacitetima Agencije

